
Em UKB, Unter Krahnenbäumen, gov et ne Gemöshändler, der Konflant. Och, dä gov et eigentlich
sechzig, sibbzig Johr gov et dä do. Un als Kind moot ich do immer enkaufe gonn. 

Minge Vatter wor bei der Stadt Köln bei der Müllabfuhr un jedes Mol, wenn ich dann bei dä Konflant
kom, dat wor su ne richtige Kinderzänker, hät dä immer gerofe: “Luur, do kütt dat Kind vun däm
dreckige Stroßekehrer!” 

Ach, ich moot dann immer kriesche. Ich wor dann total beleidig un han immer gesaht: “Nä, minge Vatter
es keine dreckige Stroßekehrer, sondern dä fährt nor die großen Autos.”

